
GIYKATA THEMELORE GJAKOVE - DEGA NE RAHOVEC, Departamenti i
Pérgjithshém, gjyqtari Berkan Hamza, né ¢éshtjen juridike té pérmbarimit, sipas propozimit pér
pérmbarim té kreditores sé pérmbarimit Gj me seli né Gjakové, té paragitur kundér debitorit té
pérmbarimit F.H.B nga fshati Nushpall, Komuna Rahovec, pér pérmbarimin e dokumentit té
besueshém — ekstraktit nga librat e kontabilitetit, pér shkak té detyrimit né té holla né shumén
prej 1,622.70 euro, né emér té shpenzimeve komunale pér furnizim me ujé té pijshém, lejuar
me urdhrin pér pérmbarim, P.nr.470/23 té datés 31.08.2023, té pérmbaruesit privat Gj.R nga
Gjakova, duke vendosur sipas prapésimit té debitorit t¢ pérmbarimit, jashté seancés mé datén
07.10.2024, merr kété:

AKTVENDIM

I. APROVOHET pjesérisht i bazuar prapésimi i debitorit t& pérmbarimit F.H.B nga fshati
Nushpall, Komuna Rahovec, ushtruar kundér urdhrit pér pérmbarim, P.nr.470/23 té datés
31.08.2023, té pérmbaruesit privat Gj.Rnga Gjakova, pér njé pjesé té detyrimit né té holla né
shumén prej 972.40 euro, nga detyrimi total né shumén e kérkuar prej 1,622.70 euro.

Il. SHFUQIZOHET pjesérisht i njéjti urdhér pér pérmbarim pér pjesén e detyrimit né té holla
né shumén prej 972.40 euro.

I1l. REFUZOHET pjesérisht i pabazuar propozimi pér pérmbarim i kreditores sé pérmbarimit,
Gj me seli né Gjakové, gé pala debitoré té obligohet té paguaj njé pjesé té detyrimit né té holla
né shumén prej 972.40 euro.

IV. REFUZOHET pjesérisht i pabazuar prapésimi i debitorit té pérmbarimit F.H.B nga fshati
Nushpall, Komuna Rahovec, ushtruar kundér urdhrit pér pérmbarim, P.nr.470/23 té datés
31.08.2023, té pérmbaruesit privat Gj.R nga Gjakova, pér njé pjesé té detyrimit né té holla né
shumén prej 650.30 euro, nga detyrimi total né shumén e kérkuar prej 1,622.70 euro.

VI. MBETET pjesérisht né fugi i njéjti urdnér pér pérmbarim, pér kété pjesé té detyrimit né té
holla né shumén prej 650.30 euro.

VII. Secila palé i barté shpenzimet e pérmbarimit né kété céshtje juridike té pérmbarimit
pérvec se deri né pérfundimin e procedurés né kété céshtje juridike té pérmbarimit, té gjitha
shpenzimet e pérmbarimit, do t’i barté ajo palé e cila e humb procesin gjyqésor — pérmbarimor.

Arsyetim

Organi 1 pérmbarimit, pérmbaruesi privat Gj.R nga Gjakova, me urdhrin pér pérmbarim,
P.nr.470/23 té datés 31.08.2023, ka lejuar propozimin pér pérmbarim té kreditores sé
pérmbarimit, Gj me seli né Gjakové, té paraqgitur kundér debitorit té pérmbarimit F.H.B nga
fshati Nushpall, Komuna Rahovec, pér pérmbarimin e dokumentit t& besueshém — ekstraktit
nga librat e kontabilitetit, pér shkak té detyrimit né té holla né shumén prej 1,622.70 euro, né
emér té shpenzimeve komunale pér furnizim me ujé té pijshém.

Kundér kétij urdhri pér pérmbarim, pas pranimit té tij, debitori ka ushtruar prapésim, mé
gjerésisht si né arsyetimin e kétij prapésimi, ndérsa pas pranimit té prapésimit nga pala
kreditore, ka parashtruar pérgjigje né prapésim, mé gjerésisht si né pérgjigjen né prapésim.

Sa i pérket dokumentit pérmbarimor, gjykata erdhi né pérfundim se kreditorja e pérmbarimit,
propozimin pér pérmbarim e ka béré sipas dokumentit t& besueshém - ekstraktit nga librat e
kontabilitetit, pér shkak té detyrimit né té& holla né shumén prej 1,622.70 euro, né emér té
shpenzimeve pér furnizim me ujé té pijshém. Pra, dokumenti mbi té cilin pala kreditore e
mbéshtet propozimin pér pérmbarim pérbén dokument té besueshém, né pérputhje me nenin 29
par. 1 nén par. 2 té LPP-sé, sipas té cilés dispozité ligjore shprehimisht theksohet se
“Pérmbarimi me géllim té realizimit té kérkesés né té holla caktohet edhe né bazé té
dokumentit t€ besueshém. Dokument i besueshém, sipas kétij ligji éshté: 1.2. ekstraktet e
verifikuara nga librat afariste pér pagesat e shérbimeve komunale té furnizimit me ujé, energji
elektrike dhe bartjen e mbeturinave .

Né propozimin pér pérmbarim té datés 31.08.2023, té lejuar nga pérmbaruesi privat Gj.Rné
Gjakové me urdhrin P.nr.470/23 té datés 31.08.2023, né bazé té dokumentit té& besueshém,
ekstrakti nga librat afariste, nga kreditori éshté kérkuar borxhi pér periudhén nga data
01.07.2018 deri me daté 01.08.2023.

Sa i pérket borxhit pér periudhén prej datés 01.07.2018 e deri mé datén 31.12.2021, gjykata
gjeti se pér kété periudhé kohore pér borxhin né shumén prej 972.40 euro ka arritur
parashkrimi sepse né nenin 360 par.l t¢ LMD-sé parashihet qé “I. Kérkesat té cilat
parashkruhen pas njé (1) viti: 1.1. kérkesat pér furnizimin e energjisé elektrike, energjisé
termike, gazit, ujit dhe shérbimet e pastrimit té oxhageve dhe pér mirémbajtjen e shérbimit té
pastértisé, nése furnizimi ose shérbimi éshté kryer pér nevojat shtépiake”, ndérsa kreditori
propozimin pér pérmbarim e ka parashtruar mé daté 31.08.2023.

Pagesat e kohépaskohshme né lartési té ndryshme té béra nga debitori nuk mund té llogaritet si
pranim i borxhit dhe té njéjtat nuk e kané ndérpreré parashkrimin si¢ pretendon kreditori. Né
nenin 368 par. 2 t& LMD-sé pércaktohet: “Pranimi i borxhit mund té béhet jo vetém me
deklaratén e kreditorit, vecse edhe né ményré té térthorté, sikurse jané pagesa e késtit, pagesa

e kamatés, dhénia e sigurimit”. Né rastin konkret pagesa e debitorit nuk hyné né kategoriné e
pagesave té késteve, pasi gé késti konsiderohet ndarja e borxhit né periudha té caktuara mujore
apo mé gjaté, ku borxhi i pérgjithshém ndahet né pjesé mé té vogla pér pagesé pér periudhé té
caktuar. Po ashtu késti do té mund té llogaritej nése do te ekzistonte njé marréveshje né mes
kreditorit dhe debitorit, qofté pér ri programim té borxhit apo pér pagesé té borxhit total té
ndaré né késte, ndérsa kjo nuk i atribuohet pagesave té debitorit, sepse edhe pse kemi borxh té
akumuluar nga faturat mujore nuk kemi marréveshje pér ndarje me késte né mes té paléve dhe
pa njé marréveshje té tillé pagesat nuk trajtohen késte. Pagesa té kryera kohe pas kohe nga ana
debitorit jané pagesa né shuma té ndryshme paushallé dhe jo pagesa né emér té faturave mujore
né shumé sic jané pércaktuar né faturé, andaj kéto pagesat té kohépaskohshme né shuma té
ndryshme nuk konsiderohen si pranim i borxhit nga ana e debitorit, andaj té njéjtat nuk e kané
shkaktuar ndérprerjen e afatit té parashkrimit.

Ndérsa sa i pérket periudhés kohore prej datés 01.01.2022 e deri mé datén 01.08.2023, gjykata
vleréson se pér kété periudhé éshté ndérpreré parashkrimi dhe até pér shumén e pérgjithshme
prej 659.49 euro, ku gjykata sa i pérket pérfshirjes sé vitit paraprak ka vepruar sipas nenit 360
par.2 t¢ LMD-sé, sipas té cilit “Afati i parashkrimit rrjedh nga fundi i vitit né té cilin arrin
kérkesa pér pagesé”. Meqenése kreditorja ka ushtruar propozim pér pérmbarim me datén
31.08.2023, i njéjti e ka ndalur parashkrimin e borxhit pér njé (1) vit né ményré retroaktive.
Gjykata nga kartela e konsumatorit gjeti se debitori pér periudhén nga 01.01.2022 e deri mé
datén 01.08.2023 ka krijuar borxh né vlerén prej 650.30 euro, pér té cilin gjykata vendosi ta
léré né fuqi urdhrin e pérmbaruesit privat sepse nuk ka kaluar afati caktuar me ligj né
kohézgjatje prej njé (1) viti, ashtu qé nuk ka parashkrim pér kété periudhé kohore konform
nenit 369 te LMD-se, i cili pércakton se: “Parashkrimi ndérprehet me paraqgitjen e padisé dhe
me ¢do veprim tjetér té kreditorit t&¢ ndérmarr kundér debitorit para gjykatés ose autoriteti
tjetér kompetent me qéllim vértetimi, sigurimi ose realizimi té kérkesés”.

Gjykata lidhur me prapésimin e debitorit ka vendosur jashté seancén gjyqgésore, duke ju
referuar dispozitave ligjore té nenit 73 paragrafi 1 té LPP-sé i cili pércakton se: “Gjykata mund
té vendosé lidhur me prapésimin jashté seancés gjygésore. Pérjashtimisht gjykata mund té
caktojé seancé publike nése vleréson se kjo éshté e domosdoshme pér té kuptuar plotésisht
validitetin e prapésimit”.

Prandaj nga ajo gé u theksua mé larté, u vendos si né dispozitiv té kétij aktvendimi, né kuptim
té nenit 3, 5, 21, 29, 37, 40, 69, 71, 73, 77 dhe nenit 78 té LPP-sé lidhur me nenin 9 dhe 12 té
Ligjit nr. 05/L-118 té datés 18.04.2018 pér Ndryshimet dhe Plotésimet e Ligjit nr.04/L-139 té
datés 20.12.2012 té LPP-sé si dhe lidhur me nenin 65 dhe 360 té Ligjit pér Marrédhéniet e
Detyrimeve (LMD) nr. 04/L-077.

GJYKATA THEMELORE NE GJAKOVE — DEGA NE RAHOVEC
Departamenti i Pérgjithshém — Divizioni Civil
PPP.nr.35/2023 mé daté 07.10.2024

Gjyqtari

Berkan Hamza

KESHILLE JURIDIKE: Kundér kétij aktvendimi pala e pa kénaqur ka té drejté ankese, brenda
afatit prej 7 (shtaté) ditéve, pas dités sé pranimit té tij, Gjykatés sé Apelit né Prishting,
népérmjet késaj Gjykate Themelore.

